TEKNOHEZKUNTZA

Lan honetan, praktikak burutu izan ditudan ikastetxearen teknologiari buruz hitz egingo dut. Hasteko, nik praktikak  burutu izan  ditudanaren ikastetxearen kokapen labur bat egingo dut. Horren ostean, ikastetxeak duen egoera teknologikoa azalduko dut, zenbat infogela dauden, zenbat ordenagailu, ea blogik duten etab. Gero, teknologiari ematen dioten erabilera eta bukatzeko, nire hausnarketa edo iritzia azalduko dut.
KOKAPENA

Resurreccion Maria  Azkue ikastola, itsaso ondoan dagoen Lekeitioko herrian kokatuta dago, orain dela 30 bat urte, herritarren elkar lanez eraikia izan zelarik. Izena herriko semea izan zen euskal idazle, hizkuntzalari eta folklore ikertzailearen omenez ipiniz. Hasiera batean, leku desberdinetan eta baldintza, material eta ekonomikoki urrietan egon bazen ere, gaur egun, orain 30 urte eraikitako edifizio berrian aurkitzen da. Aipatzekoa da, 2006. urtean ikastetxearen alboan beste eraikin barri bat egin zutela eta orain ikastetxeak bi bloke, patio bat eta ortu batez osatuta dago.
Ikastolan, 447 haurrentzat ari da lanean, guztira 33 bat irakasle daudelarik, zuzendaritza eta laguntzaileak barne. Irakasleriaren gehiengoa emakumezkoak direla esan behar da, gizonezkoak 10 bat egongo dira. Horietatik lauk edo gehiagok klase normaletik aparte soinketa ere eman ohi dute. Nahita bat izan espezializatua. Irakaskuntza prozesu guztia euskara hutsean ematen da, hau da,  D ereduan

Ni praktiketan egon naizen gela, LH 3 hau da 8-9 urteko haurrez osatua egon da. Gelan 23 ikasle daude eta tutore bat. Beraiek ia ordu guztiak gela barruan ematen dituzte ia ikasgai  denak, informatika, soinketa eta musika ez-ezik. 

IKASTETXEAREN EGOERA TEKNOLOGIKOA

Ikastetxe osoan, hau da eraikin bietan, 2 infogelataz baliatzen dira, bloke bakoitzean bat dagoelarik. Bertan, gela bakoitzean 25 ordenagailu daude.Horretaz aparte, eraikin berrian, arbel digital interaktibo bat jarri dute, nahiz eta oraindik ez dioten erabilerarik eman, berria baita. 

Aipatu beharra dago, Resurreccion Maria de Azkue ikastetxeak, bere web gunea duela www.lekeitiokoikastola.net . Berton hainbat informazioz baliatzeko aukera egokia ematen dutelarik. Historia,instalazioak, antolakuntza,dokumentazioa, ikasmateriala, hezkuntza proiektua etab. 

LH5 eta LH6ko ikasleek, txanela ikasgairako bloga sortua dute . Txanelak gai batzuetan proposatzen dituen eduki batzuk,  blogean txertatu edo zintzilikatu behar izaten dute. Adibidez, elikagai eta sukaldaritzari buruz, informazio-iturri  izan daitezkeen webguneak ikusi, iformazioa atera eta gero elaboratzen duten lana blogean txertatu behar izan zuten.
Ikastolan, bideo gela batez ere baliatzen dira eta bertan, ia gehienetan musika ikasgairako erabiltzen dute, haurrek bideoak ikusteko, musika entzuteko etab. 

LH6tik aurrera,  gela bakoitzean proiektore bat dute. Honen erabilera irakasleak izaten du, bere ikasgaian dauden  gai espezifiko batzuk powerpoint bidez azaltzeko.   
Ni praktiketan egon naizen gelan, hau da LH3an ordenagailu txokoa dute, non bertan ordenagailu bat dute eta honekin batera bozgorailu bi. Bestela,gelan teknologiari dagokionez ez zegoen beste ezer. 

TEKNOLOGIAREN ERABILERA  
Ikastolan astean zehar, informatika ikasgaian  ordu beteko saioa izaten  dute eta horretarako informatika gelara jaisten dira. LH3ko ikasleak,  Word-eko programa erabiltzen ikasiko dute urte guztian zehar. LH6ko ikasleak aldiz, internet bidez informazioa nola bilatu, blogean nola txertatu, interneteko web orri bat nola egin, eskanerra nola erabili eta horrelako gauzak egingo dituzte. Honekin adierazi nahi dudana zera da, urte bakoitzeko,edukiei dagokienez ikastolan helburu ezberdinak planteatzen direla.   

Ni egon izan naizen gelan,bertan dagoen  ordenagailuaren bidez ikusten izan dituzte dvd-ak eta honen helburua, helburu didaktikoa izan da beti. Baita ere, cd batzuen bitartez, hizkuntzarekin zer ikusia duten jarduera batzuk egiten dituzte ordenagailuan bertan.
HAUSNARKETA ETA PROPOSAMENAK  
 Ikastetxeko teknologiari dagokionez, berrikuntza fase batetan daudela nabaritzen da eta hori nire iritziz oso aberasgarria da. Ni orain dela zazpi urte ikastola horretatik irten nintzenean ez zegoen orain dauden teknologia baliabiderik.Horretaz aparte,  orain IKT-rako irakasle bat arduradun bezala dute eta honek,beste irakasleei teknologiaren erabilera egokia izateko, arratsaldetan ikastaroak ematen ditu. Horretaz aparte, teknologia berriaren sarrera bat dute ikastetxean, ordenagailu berriak sartu dituzte, proiektoreak gela bakoitzean, arbel digital interaktiboak, ikasleek blogak sortzen dituzte, ikastolak bere webgunea du, gela bakoitzean ordenagailu bat etab. 
Hobekuntza fase honek, ikasleak gaur egungo teknologiarekiko duen ezagupena handituko du eta lehengo baliabideak, hau da hiztegiak, entziklopediak etab baztertzen joango dira. 

EGILEA: IMANOL GOITIA MALAXETXEBARRIA

HF2-A

